
-   P S E   -

Ou mété limiè dan tjè-nou, an gran flanm dan lespri-nou. 
Pou jik apré léternité. 
Dan mil chanté ou rakonté lavi-nou é listwa-nou. 
Pou ti moun bel manman kréyol. 
Sé dan vwa-w ou désinen an fanm ka sanm nou (Fabiola), an nonm péyi-nou (Djoni)… 

P… P. ké jen oublié tousa ou ni tan ba nou 
S… S. ou ka santi lanmou-a 

E… É. rezman nou ni tan di’w li fò, an chans pou nou, 
Partajé an bout chimen, mòso lavi épi’w. 

Lanmou-nou kon van ka gonflé gran zel-la ki maré an do-w 
Jòdi Éloi ou pé vwayajé. 
É nou tout la nou ka tann ou dan chak mon, chak bodlanmè 
Dan tout gran fon a péyi-a. 
Sé latè-w ka bay lavwa pou témwanyé sé dan bra-y ou séré. 

P… P. ké jen oublié tousa ou ni tan ba nou 
S… S. ou ka santi lanmou-a 

E… É. rezman nou ni tan di’w li fò, an chans pou nou, 
Partajé an bout chimen… épi’w. 

 Lè an van ka souflé, sé vwa-w ka rézoné 
 Sansuel é dous, i ka fè nou sav ou pé ké janmen lwen 
 Tjè-nou wouvè pou tann ou chanté dépi jou ou monté… 

Pé ké jen oublié’w… Sa sé pawol an tjè… 

P. ké jen oublié… tousa lémosion ou ba nou 
S. ou ka santi lanmou-a… nou ka voyé ba’w 

É. rezman nou ni tan di’w li fò, an chans pou nou 
Partajé an bout chimen épi’w. 

Yélélélé yélalélala, Yélélé yélalélala 
Éloi oh !!! Ou ka chanté bò Bondié 

Kon bénédiksion dan siel, Éloi, ou pé vwayajé.

� �  - 2011

http://tonychasseur.com

